COINNÍOLL DE CHUID AN ÚDARÁIS DÓITEÁIN

FEISTEAS STÓRALA OLA BREOSLA AGUS TEACH COIRÍ

(1)
Go ginearálta, beidh fearas ola breosla ar chaighdeán lena sásófaí an caighdeán sa Bhreatain, British Standard (B.S.) 5410 ‘Code of Practice for Oil Firing’.


(i)
B.S. 5410 Cuid 1:  1997 Fearas suas le 44kW – d'acmhainn astaíochta chun críche láthair a théamh agus uisce te a sholáthar.


(ii)
B.S. 5410 Cuid 2:  1998 Fearas suas le 44kW nó os a chionn d'acmhainn astaíochta chun críche láthair a théamh agus uisce agus gal a sholáthar.

(iii) Cásanna eile B.S. 5410 Cuid 3: 1976.

(2) Beidh na codanna a bhaineann le hábhar de Roinn N agus de Roinn R sna Rialacháin Foirgníochta beartaithe (Deireadh Fómhair 1983) agus an leasú is deireanaí orthu á sásamh maidir le suiteáil fearas, stóráil ola, etc.  

(3) 
Beidh B.S. 799 Cuid 5:  1975 á shásamh le humair stórála ola.  Beidh siad suite faoin aer.  I gcás árais chónaithe, beidh umar ar bith ar lú ná 3,400 líotar an toirt ann, ar a laghad 1.8m ón bhfoirgneamh agus/nó ón teorainn is gaire, mura bhfuil balla forscátha suite idir an t-umar agus an foirgneamh nó an teorainn de réir rialachán N19 agus an Tábla atá ag gabháil leis sna Rialacháin Foirgníochta Beartaithe agus Alt 28 in B.S. 5140:  Cuid 1:  1977.  Níl feidhm leis an íosteorainn i Rialachán N.19 maidir leis na Coinníollacha seo.

(4)
(a) 
I gcás gach umar os cionn talún ar mó ná 2,000 líotar an toilleadh ann, cuirfear sloc gabhála nó bunda cuí ar fáil a mbeadh slí ann don umar móide 10% den toirt atá ann - Féach Coinníollacha an Údaráis Dóiteáin maidir le ballaí bunda.   

(b) Sa chás go mbíonn balla forscátha de dhíth, beidh sé déanta as ábhar dodhóite agus dó-obacht ar feadh dhá uair a chloig ann i gcás umair ar mó ná 3,400 líotar an toirt ann, nó dó-obacht ar feadh uair a chloig i gcásanna eile.  Beidh sé suite 225mm ar a mhéid ón umar agus sínfidh sé fad 300mm ar a laghad níos faide ná airde agus ná leithead an umair i gcás umair ar lú ná 3,400 líotar an toirt ann, fad 900mm ar a laghad i gcásanna eile – féach Rialachán N 19(7) sna Rialacháin Foirgníochta Beartaithe.

(5) I gcásanna nach mbaineann le hárais chónaithe, beidh feisteas chórais ola, suíomh umar, etc. ag teacht le B.S. 5410:  Cuid 2:  1978 nó Cuid 3:  Rialachán 111.19, Rialachán N.17, maidir le hionaid a mbaineann baol speisialta leo agus an rialachán a bhaineann le hábhar i Roinn R sna Rialacháin Foirgníochta beartaithe.   Ba chóir don iarratasóir dul i gcomhairle leis an Údarás Dóiteáin.

(6) Sa chás gur taobh istigh d'fhoirgneamh atá umar ola suite, beidh sé iata i seomra atá déanta d'fhonn dodhóiteachta, agus dó-obacht ar feadh dhá uair a chloig ar a laghad ag baint leis na ballaí go léir, leis na hurláir agus leis an díon, arna dtástáil de réir B.S. 476:  Cuid 8:  1972.  Beidh aeráil leordhóthanach ar fáil don seomra, agus ar mhodhanna nádúrtha ab fhearr sin.  Sa chás go bhfuil gá le duchtra aeir, beidh sin dodhóite chomh maith agus dó-obacht ar feadh dhá uair a chloig ag baint leis.  Ní fheisteofar fearas a oibríonn le hola mar bhreosla dóibh agus umair ola in aon seomra amháin. 

(7) Beidh an dó-obacht atá ag dul leis an mballa iata, nó dó-obacht ar feadh aon uair a chloig amháin, cibé acu sin is lú,  ag baint chomh maith le gach doras agus oscailt eile i seomra.  Is amach a osclóidh doirse den sórt sin agus é furasta iad a oscailt ón taobh istigh gan aon eochair a úsáid. 
(8) Suíomh coirí:  (Téitheoirí Aeir san áireamh)

Ba cheart, go ginearálta, gach fearas a shuíomh de réir Roinn R sna Rialacháin Foirgníochta Beartaithe: R 41 maidir le Aicme III (Astaíocht 45 kW).

Ba cheart, go ginearálta, gach fearas a shuíomh de réir Roinn R sna Rialacháin Foirgníochta Beartaithe: R 41 maidir le Aicme III (Astaíocht 45 kW) agus R 45 maidir le fearas d'Aicme IV (Astaíocht is airde ná 45 kW).

Ina ainneoin sin, beidh coirí ola suite in ionaid iata dó-obachta faoi leith, le dó-obacht uair a chloig ar a laghad i ndáil le fearas suas le 45 kW.  I gcás coirí le hastaíocht is airde ná 45 kW i suíomh nach áras cónaithe, ba cheart don iarratasóir B.S. 5410:  Cuid 2:  1978, nó Cuid 3:  1976 a cheadú i ndáil le coinníollacha dó-obachta chomh maith le N 17 sna Rialacháin Foirgníochta beartaithe.

Go ginearálta, sa chás gur istigh i dteach a bhíonn teach coirí, beidh sé suite ar an stór is ísle agus é dúnta isteach in ionad atá déanta as ábhar dodhóite a mbaineann dó-obacht ar feadh aon uair a chloig amháin ar a laghad leis ar chaighdeán B.S. 476:  Cuid 8:  1972, i.e. na ballaí, an t-urlár, an díon.  Is é ab fhearr nach mbeadh bealach isteach chuige ach amháin ón taobh amuigh den teach agus aeráil leordhóthanach ar fáil, mar a theastódh go nádúrtha chomh maith lena mbeadh de dhíth mar aer dócháin.  Sa chás go mbíonn bealach taobh istigh den áitreabh idir teach coirí agus an chuid eile den áras, beidh dó-obacht leathuaire ar a laghad ag baint le doras den sórt sin ar a thástáil maidir le caighdeán B.S. 476:  Cuid 8:  1972.  Cuirfear tairseach 75mm trasna le gach doras, d'fhonn aon dórtadh ola a choinneáil.

(9)
Cuirfear comhla dóiteáin ar fáil le gach seomra umair agus le gach seomra tí coirí ag teacht leis an gcuid a bhaineann le hábhar in B.S. 5410: agus in B.S. 799:  Cuid 5.  Beidh an comhla dóiteáin suite chomh gar agus is féidir don áit a dtéann an píopa soláthair isteach san fhoirgneamh.  

(10)
Beidh feadáin deataí agus simléir d'fhearais ola ag teacht le Roinn R sna Rialacháin Foirgníochta Beartaithe agus leis na codanna a bhaineann le hábhar in B.S. 5410.

(11) Beidh trealamh oiriúnach leordhóthanach don chomhrac dóiteáin ar fáil de réir choinníollacha an Údaráis Dóiteáin.

(12) D'fhéadfadh go mbeadh gá le hionraonta cúir seasta go dtí seomraí umair ola agus tithe coirí, mar gheall ar iad a bheith doshroichte, e.g. in íoslach. Beidh ionraonta cúir seasta ag teacht le B.S. 5306:  Cuid 2:  1976.

Sa chás go bhfuil ceist ag an iarratasóir faoina luaitear thuas, ba cheart caidreamh a dhéanamh leis an bPríomh-Oifigeach Dóiteain.  Is faoin Roinn do Chosc Dóiteáin i gComhairle Chontae Mhaigh Eo an léirmhíniú críochnaitheach ar na coinníollacha thuas.

